
Uunga siunnersuut: Eqqussuinermi akitsuutit pillugit Inatsisartut inatsisaata allanngortinnegar-
neranik Inatsisartut inatsisaat nr. xx, xx. xxx 2019-imeersoq. (Plug-in hybridbiilit akitsuutaat, biili-
nut innaallagissamik imaluunniit brintimik ingerlatilinnut akitsuummik akiliisussaannginneq ki-
isalu gqamutit motoorillit nunaannakkoorutit minnerusut akitsuutaannik atorunnaarsitsineq)
(Alegqa Hammond, Nunatta Qitornai)

Sunaluunniit nunatsinni pisariagartitat angallannermut tunngasut avataaniit eqqunnegartussaap-
put. Avataaniit eqqussukkat suungaluartulluunniit akitsuutitigut nunatta karsianut akileeqqaar-
nermi atulerneqarsinnaapput nalunaarsorneqartarlutillu. Tamanna nunaannakkoorutinut aammalu
biilinut eqqartukkatsinnut atuuppoq.

Upernaagq inatsisartut upernaakkut ataatsimiinnerani ogaluuserisaq immikkoortoq 54-ip ataatsimi-
italiamit suliarinegartussanngortinneqgartup assipaluanik siunnersuuteqartogarpoq, aammalu
inatsisissatut siunnersuutegartogarluni maanna.

Nunarsuarmiogatigiit assigalugit silaannaap allanngoriartornerata pakkersimaarnissaanut mingutsi-
tsinerullu annikinnerpaaffissaaniititsinissamut pisussaaffegarpugut. Nukissiutit minguitsut aam-
malu avatangiisitsinnik paarsilluarnerunissamik imminullu napatittumik ineriartortitsinissaq anguni-
agaraarput, soorlu taassumunnga eqqgaasinneqartugut inatsisartut ammaanersiornerini saggarmio-
rannguanik agguaavigineqartut Naalagaaffiit peqgatitigiit nungusaataanngitsumik ineriartortitsinis-
samut anguniagaanik SDG-nik taanegartartunit. Nunarsuarmioqatigiittulli allatuulli periarfissaq tog-
gagassallu amerlatsikkiartorput maani nunatsinni, qujanartumik. Mingutsitsinngitsut atortut aam-
malu soorlu uani siunnersuutiginegartut tassapput siunissami atugassat eqqortut.

Akitsuutit appartinnegarnissai tunngaviusumut akitsuusersuisarneq eqqarsaatigalugu isu-
magqgatigaavut, taamaattorli aamma appaaniarnermi aammalu atorunnaarsitsiniarnermi kinguneri-
saat mianerisassallu suliarilluarneqartariagarput.

Inatsit aammalu inatsississaq sunaagaluarpalluunniit ogaannartoqarsinnaanngilag una tusarniutigi-
neqartariaqanngilaq atuutilersiinnarnegassaaqg. Taamatut suleriusegarnissamik periuseqarneq ta-
persersunngilarput, soorunami inatsisissaq sunaagaluartorluunniit atuutilersinnagu kommunit
susassagartullu allatuulli tusarniaaviginegassapput aammalu gisuariaatai inerniliutiginegartussami
ilanngunnegassallutik. Taamaammat siunnersuutigineqartut tunngaviatigut tarperserlugit ataasimi-
ititaliamik suliarinegarnissaat inassutigaarput, ilanngullugu suliat galeriissaannginnissaat anguniar-
lugu ataatsimiititaliap allannguutissatut siunnersuuteqarnissaannik kaammattorlugit.

